
Hari 15 | Orang-orang Kanuri 

 

  
  

Hidup di Nigeria, Niger dan 

Chad 

 

 

Suku-suku utama Kanuri 

merangkumi suku Kanuri 

Yerwa, Kanuri Manga, dan 

Kanuri Kanembu.  Kebanyakan 

orang Kanuri tinggal di sebelah 

timur laut Nigeria, di mana 

mereka merupakan suku yang 

terbesar.  Terdapat juga 

kelompok-kelompok yang lebih 

kecil di seberang semapadan 

di negara-negara sekeliling 

iaitu Niger, Chad dan 

Cameroon.  Seluruh rantau ini 

pernah diperintah oleh nenek 

moyang orang-orang Kanuri 

sekarang.  Aspek-aspek 

kebudayaan, bahasa dan 

agama orang-orang Kanuri 

telah diambil oleh banyak 

suku-suku yang tinggal 

berdekatan dengan mereka.  

Orang Kanuri biasanya tinggi, 

warna kulit mereka gelap, dan 

mereka kelihatan gagah dan 

mulia.  Ramai orang kanuri 

bertutur dalam bahasa Hausa 

dan Arab. 

 Bagaimanakah 

Kehidupan mereka?  

Kebanyakan orang Kanuri 

merupakan petani; namun, 

biaanya mereka juga akan 

melakukan pekerjaan yang lain 

semasa musim kemarau.  Para 

petani menanam bijirin millet 

sebagai tanaman utama 

mereka, dan juga sorghum, 

jagung dan kacang tanah.  

Mereka juga menternak 

kambing, biri-biri, dan juga 

kuda.  Kawasan penempatan 

Kanuri berbeza saiznya; tetapi 

kebanyakannya mempunyai 

halaman yang dikelilingi 

tembok, yang mengandungi 

rumah-rumah yang diperbuat 

daripada lumpur atau 

rumput/jerami, dengan atap 

jerami yang berbentuk kon.  

Keadaan suhu di dalam 

rumah-rumah ini terasa agak 

sejuk semasa cuaca panas 

terik.  Setiap penempatan 

dikelilingi ladang.  Kaum lelaki 

Kanuri berkahwin semasa usia 

mereka meningkat dua puluh-

an.  Poligami (kahwin lebih dari 

satu) memang kebiasaan di 

sini dan seorang lelaki 

dibenarkan mengambil empat 

orang isteri.  Yang perempuan 

pula biasanya akan berkahwin 

semasa remaja lagi.  Orang 

lelaki lebih suka kalau isteri 

yang pertama adalah seorang 

anak dara.  Namun, berian 

kahwin bagi seorang anak 

dara adalah sangat mahal, jadi 

kadang kala orang lelaki akan 

mengambil wanita yang telah 

bercerai sebagai isteri 

pertama.  Kadar perceraian di 

kalangan orang Kanuri amat 

tinggi, lapan dari setiap 10 

perkahwinan berakhir dengan 

perceraian. 

 Apakah kepercayaan 

mereka?  Orang Kanuri 

menjadi orang Muslim sejak 

abad ke sebelas lagi (lebih 

kurang 1,000 tahun).  Banyak 

pantang larang dan 

kepercayaan animis masih 

diamalkan bersama-sama 

dengan Islam.  Azimat dan 

tangkal dipakaikan di leher 

atau disimpan di saku atas 

sebab-sebab tertentu. 

 Apakah keperluan 

mereka?   Ada di antara suku-

suku Kanuri yang masih tidak 

mempunyai terjemahan Alkitab 

di dalam loghat asli mereka; 

setengah suku hanya 

mempunyai beberapa 

bahagian Alkitab.  Setahu kita, 

di kalangan hampir lima juta 

orang Kanuri, terdapat 

beberapa ratus orang yang 

sudah percaya. 

Diadaptasikan dari maklumat 

dari Joshua Project online. 

BAHAN-BAHAN DOA: 

 Mintalah agar Tuhan 

akan memanggil lebih 

ramai orang lagi untuk 

mengisytiharkan kasih 

Yesus di kalangan 

orang Kanuri. 

 Mintalah agar Tuhan 

membangunkan gereja-

gereja tempatan yang 

kukuh di kalangan 

orang Kanuri dan 

menggunakan orang-

orang Kanuri yang 

sudah percaya untuk 

menginjili yang lain. 

 Berdoalah agar Tuhan 

akan membangkitkan 

orang untuk 

menterjemahkan Alkitab 

ke dalam setiap 

bahasa/loghat Kanuri. 

 

IDEA-IDEA ORANG MUSLIM 

TENTANG YESUS 

Yesus dikandungkan di dalam 

rahim Maria secara mukjizat 

oleh Tuhan. 

Yesus hanya merupakan 

seorang nabi. 

Yesus sebenarnya seorang 

Muslim yang baik dan dia 

mengajar Islam dalam bentuk 

awalnya. 

Yesus tidak mati di atas kayu 

salib.  Dia terus diangkat ke 

syurga. 

Yesus akan kembali, 

berkahwin, ada anak dan 

meninggal.  Dia akan melalui 

penghakiman pada Hari 

Penghakiman seperti manusia 

lain. 

